
I Z V J E Š T A J – I Z V J E Š Ć E

O REVIZIJI FINANSIJSKOG-FINANCIJSKOG IZVJEŠTAJA-IZVJEŠĆA

Na dan 31. decembra-prosinca 2001 godine

OPĆINA MOSTAR - JUGOISTOK

________________________________________________________________________________

Sarajevo, novembar-studeni 2002. godine




MENADŽMENTU OPĆINE MOSTAR - JUGOISTOK

IZVJEŠTAJ REVIZORA

1. Izvršili smo reviziju finansijskih izvještaja i poslovanja u općini Mostar - JUGOISTOK, za finansijsku 2001. godinu koji su iskazani na stranicama od 1 do 9. Naša odgovornost je da u skladu sa opšte prihvaćenim revizijskim standardima i standardima Međunarodne organizacije vrhovnih revizorskih institucija – INTOSAI i Zakonom o reviziji budžeta F BiH («Službene novine F BiH» br. 48/99), izvršimo godišnju reviziju finansijskih izvještaja i izrazimo mišljenje zasnovano na našem pregledu. Odgovornost menadžmenta općine Mostar - JUGOISTOK je da ispuni svoje zakonske obaveze u provođenju propisanih djelatnosti na efektivan način i u skladu sa pozitivnim zakonima i propisima i odgovoran je za finansijske izvještaje.

2. Reviziju smo obavili u skladu sa generalno prihvaćenim revizijskim standardima i INTOSAI standardima. Ovi standardi zahtijevaju da reviziju planiramo i obavimo s ciljem postizanja razumne osnove za procjenu da li finansijski izvještaji predstavljaju tačan i istinit prikaz poslovanja tokom godine i stanja na kraju godine, odnosno da li su finansijske transakcije izvršene u skladu sa zakonskim propisima. Revizija podrazumijeva naknadni pregled i provjeru računovodstvenih promjena kod budžetskog korisnika u cilju ustanovljavanja njihove usklađenosti sa unaprijed postavljenim kriterijima, na osnovu ispitivanja, testiranja i prikupljanja dokaza, koji potkrepljuju iznose i objave u finansijskim izvještajima. 

Vjerujemo da je izvršena revizija pouzdan osnov za izražavanje našeg mišljenja.

3. Budući da nismo obavili reviziju finansijskih izvještaja za 2000. godinu ne iskazujemo mišljenje o početnim stanjima 01.01.2001. godine u skladu sa F BiH standard revizije 510.

4. Nakon obavljene revizije skrećemo pažnju na sljedeće :
· Sistem internih kontrola nije uspostavljen;
· Uravnoteženje prihoda i rashoda nije urađeno u skladu sa članom 8. Zakona o budžetima u F BiH (rashodi su ostvareni u većem iznosu u odnosu na prihode za 118.967 KM);
· Obaveze po Kuvajtskom kreditu nisu regulisane niti knjižene (glavnica nije knjižena i ne provodi se dinamika otplate kamata);
· Uredba o nabavci roba, usluga i ustupanju radova nije primjenjivana;
· Podazakonskim aktima nisu utvrđeni standardi, kriteriji i mjerila za dodjelu sredstava (grantova, reprezentacije, stipendija);
5. Po našem mišljenju, izvještaji daju istinit i fer pregled finansijskog položaja općine Mostar - JUGOISTOK na dan 31.12.2001. godine, osim za navedeno pod tačkom 4.

            Zamjenik generalnog revizora                                                                Generalni revizor

           _________________________                                                        _______________________

             Branko Kolobarić , dipl.oec.                                                      mr.sc. Ibrahim Okanović , dipl.oec.

IZVJEŠTAJ O OBAVLJENOJ REVIZIJI FINANSIJSKIH IZVJEŠTAJA OPĆINE MOSTAR – JUGOISTOK NA DAN 31.12.2001. GODINE

UVOD

Tim Ureda za reviziju u sastavu Medić Angela, Velić Fuad i Barbarić S. Dubravka obavio je reviziju finansijskih izvještaja općine Mostar - JUGOISTOK na dan 31.12.2001. godine. Reviziju za prethodnu godinu nismo izvršili i ne dajemo mišljenje o početnim stanjima za 2001. godinu. Revizija je izvršena u periodu od 18.11.2002. do 22.11.2002. godine u skladu sa ovlaštenjima koja su definisana Zakonom o reviziji budžeta F BiH uz prisustvo predstavnika općine Mostar - JUGOISTOK. 

OPŠTI  PODACI

Općina Mostar - JUGOISTOK je osnovana Odlukom o osnivanju općine Mostar – JUGOISTOK (Službeni glasnik općine Mostar – JUGOISTOK» broj 01-02/97 od 18.06.1997. godine. Donešen je Statut općine Mostar - JUGOISTOK («Službeno glasnik općine Mostar - JUGOISTOK» br. 1/99) i Statut gradske općine Mostar - JUGOISTOK («Službeni glasnik općine Mostar - JUGOISTOK» br. 3/01) na dan 25.10.2001. godine. U skladu sa gore navedenim i Odluci o organizaciji općinskih službi uprave formirani su organi :
· Općinsko vijeće (25 članova)

· Načelnik koji zastupa općinu i organizira općinsku upravu u oblasti lokalne uprave uz saglasnost Donačelnika. 

Upravni i stručni poslovi obavljaju se u :

· Službi za imovinsko pravne poslove, građenje i zaštitu okoline

· Službi budžeta, privrede i društvenih djelatnosti

· Službi opšte uprave i zajedničkih poslova.

Službama upravljaju načelnici uprava.

Sjedište općine Mostar - JUGOISTOK je u Mostaru, Blagaj Branilaca Bosne bb.

Općina Mostar - JUGOISTOK se finansira iz budžeta općine. Prosječan broj zaposlenih u 2001. godini je 44. 

CILJ REVIZIJE

Cilj tima Ureda za reviziju je bio da izvrši reviziju finansijskih izvještaja općine Mostar - JUGOISTOK i tako stvori realnu osnovu kako bi se izvršila procjena tačnosti i korektnosti godišnjih finansijskih izvještaja, kao i dosljednog provođenja zakonskih propisa u poslovanju i to :

· da li su finansijski izvještaji usaglašeni sa zakonskim propisima;

· da li su finansijski izvještaji pripremljeni u skladu sa propisanim okvirom izvještavanja;
· da li je sistem internih kontrola uspostavljen i postavljen za sprečavanje i otkrivanje pogrešnih prikazivanja;
· analiza operacija općine Mostar - JUGOISTOK sa aspekta utvrđivanja kriterija i standarda prihoda i rashoda u skladu sa Statutom;
Revizija također uključuje davanje preporuka za dalji rad sa posebnim naglaskom na što efikasniju zaštitu imovine i trošenja sredstava.
NALAZI I PREPORUKE 

Tim Ureda za reviziju je primjenio analitičke procedure na temelju uzoraka (F BiH standard revizije 230, 320, 520 i 530) i dokazne testove na općinu Mostar - JUGOISTOK u različitim procentima uzoraka ovisno od nivoa značajnosti bilansnih pozicija.

Menadžment i sistem internih konrola 

Menadžment općine Mostar - JUGOISTOK je rezultate svoga poslovanja i organizacije rada iznio u godišnjim finansijskim izvještajima. Odgovornost za vršenje funkcije te rad je definisana Statutom, Ustavom, zakonima, Pravilnikom i podzakonskim aktima.

Sagledavanje rada menadžmenta je izvršeno sa aspekta :

· organizacija rada i osiguranje zakonitosti rada;

· pouzdanost informacija u finansijskim izvještajima i rezultata poslovanja;

· uspostave i rada sistema internih kontrola.

Menadžment je donio Pravilnik o unutrašnjoj organizaciji i načinu rada i razvio je određen koncept organizacije i poslovanja kroz unutrašnje organizacione jedinice sa tačno utvrđenim predmetom rada i izvršiocima posla. Kroz ovakav vid rada uveden je dio kontrolnih operacije i to u početnoj fazi prijema dokumentacije, ovjere, likvidacije, te u krajnjoj fazi u prezentiranju u godišnjim finansijskim izvještajima.  

Tim Ureda za reviziju je u toku revizije uočio da sistem internih kontrola nije uspostavljen.

Preporuka menadžmentu :

· da se uspostavi sistem internih kontrola u svim segmentima rada kako bi se nepravilnosti do kojih neminovno može doći unaprijed mogle otkloniti i spriječiti.

Usklađenost sa zakonskim propisima

Oopćinsko vijeće općine Mostar – JUGOISTOK je donijelo odluku o osnivanju općine Mostar – JUGOISTOK, koju nije objavio u Službenom glasniku. Godišnji finansijski izvještaji urađeni su i dostavljeni na propisanim obrascima bez bilješki uz finansijske izvještaje. Budžet za 2001. godinu te Odluku o izvršenju budžeta za 2001. godinu donijelo je Općinsko vijeće. Za razliku rashoda nad prihodima (deficit) u iznosu od 118.967 KM nije urađeno uravnoteženje. Pravilnik o unutrašnjoj organizaciji i načinu rada reguliše organizaciju i nadležnost službi, ali nije regulisan sistem internih kontrola. 

Uredba o postupku nabavke robe, uslugama i ustupanju radova nije primjenjivana prilikom nabavke robe i ustupanju radova.

Urađen je popis na kraju godine, ali nije donešena Odluka o usvajanju Elaborata o popisu.

Ocjena zaposlenih na kraju godine se ne vrši (u dosijeu nedostaje rješenje o ocjeni).

Preporuka menadžmentu :

· da se odredbe Uredbe o postupku nabavke robe, uslugama i ustupanju radova dosljedno primjenjuju.
· da se vrši uravnoteženje rashoda i izdataka sa prihodima i primicima u skladu sa članom 8. Zakona o budžetima u F BiH (ostvarena razlika rashoda i izdataka nad prihodima i primicima u iznosu od 118.967 KM).  
· da se odluke i drugi podzakonski akti objavljuju u Službenom glasniku općine.
· da se vrši ocjena službenika na kraju godine u skladu sa članom 51. Zakona o radnim odnosima i plaćama službenika tijela uprave u F BiH.
· da izvrši sravnjenje stvarnog i knjigovodstvenog stanja na kraju godine
Donošenje i izvršenje budžeta

Općinsko vijeće općine Mostar - JUGOISTOK je donijelo 09.03.2001. godine Odluku o privremenom finansiranju općine Mostar – JUGOISTOK za period januar – mart 2001. godine a objavio je u «Službeni glasnik općine Mostar – JUGOISTOK» broj 02/01 od 15.08.2001. godine i utvrdilo privremeno finansiranje u iznosu od 150.000 KM. Odluku o Budžetu općine Mostar – JUGOISTOK za period od 01.01.-31.12.2001. godine je donešena 25.04.2001. godine a objavljena je u «Službeni glasnik općine Mostar – JUGOISTOK» broj 02/01 od 15.08.2001. godine. Rebalans budžeta općine Mostar – JUGOISTOK za 2001. godinu nije rađen. Odluka o izvršenju budžeta gradske općine Mostar – JUGOISTOK za 2001. godinu «Službeni glasnik općine Mostar – JUGOISTOK» broj 01./02 je donešena 28.01.2002. godine. Planirani prihodi iznosili su 1.306.344 KM, a ostvareni su u iznosu od.1.160.004 KM što je u odnosu na planirane manje za 146.340 KM. U istom periodu ostvareni su rashodi u iznosu od 1.278.971 KM. Na osnovu iznesenih podataka može se vidjeti da su ostvareni veći rashodi od prihoda za iznos od 118.967 KM i nije izvršeno uravnoteženje. Tim Ureda za reviziju izvršio je uvid u predočenu dokumentaciju općine Mostar – JUGOISTOK i obrazac B2 (raspodjela javnih prihoda na korisnike) i utvrdio da se iznosi javnih prihoda ne slažu. U obrascu B2 za općinu Mostar – JUGOISTOK iskazani su javni prihodi u iznosu od 537.591,30 KM sa napomenom da je Gradu Mostaru izdvojeno u jednom iznosu 93.316,66 KM bez specifikacije. U razgovoru sa menadžmentom došli smo do saznanja da su se u više navrata obraćali Ministarstvu HNK – Trezoru za dostavljanje obrasca B2 sa specificiranim iznosima javnih prihoda te specificiranim javnim prihodima datih Gradu Mostaru.  
Preporuka menadžmentu :

· da se utvrde standardi i mjerila za planiranje prihoda i rashoda – osnove za izradu budžeta, u skladu sa članom 15. Zakona o budžetima u F BiH.

· da se Odluka o privremenom finansiranju donosi u skladu sa članom 31. Zakona o budžetima u F BiH.

Prihodi 

Ostvareni prihodi i primici u 2001. godini :

	Opis
	Planirano
	Ostvareno
	Odstupanje
	Index

	1
	2
	3
	4
	5

	I   PRIHODI I PRIMICI
	1.306.344
	1.160.004
	-146.340
	88,79

	A. PRIHODI OD POREZA
	535.920
	398.635
	-137.285
	74,38

	Porezi na dobit pojedinaca i preduzeća
	22.646
	20.857
	-1.789
	92,10

	Porez na dobit pojedinaca
	22.646
	20.857
	-1.789
	92,10

	Porez na plaće i radnu snagu
	212.241
	108.672
	-103.569
	51,20

	Porezi na imovinu
	70.200
	52.900
	-17.300
	75,35

	Domaći porezi na dobra i usluge
	230.833
	216.206
	-14.627
	93,66

	Porez na prodaju dobara i usluga
	155.373
	126.129
	-29.244
	81,17

	Porez na promet posebnih usluga
	6.000
	3.692
	-2.308
	61,53

	Ostali porezi na promet proizvoda i usluga
	69.460
	86.385
	16.925
	124,36

	B. NEPOREZNI PRIHODI
	456.798
	369.460
	-87.338
	80,88

	Prihodi od poduzetničkih aktivnosti i imovine
	307.598
	194.720
	-112.878
	63,30

	Prihod od nefinansijkih javnih preduzeća i finansijskih javnih institucija
	
	916
	916
	

	Ostali prihodi od imovine
	307.598
	193.804
	-113.794
	63,00

	Naknade i pristojbe i prihodi od pružanja javnih usluga
	149.200
	174.540
	25.340
	116,98

	Administrativne pristojbe
	20.600
	28.783
	8.183
	139,72

	Komunalne pristojbe
	51.600
	3.640
	-47.960
	7,05

	Ostale proračunske naknade
	77.000
	104.269
	27.269
	135,41

	Posebne naknade i pristojbe
	
	33.905
	33.905
	

	Prihodi od pružanja javnih usluga
	
	3.943
	3.943
	

	Novčane kazne
	
	200
	200
	

	D. POTPORE (GRANTOVI)
	313.626
	391.909
	78.283
	124,96

	Tekuće potpore od ostalih nivoa vlasti
	313.626
	338.509
	24.883
	107,93

	Potpore od ostalih nivoa vlasti
	313.626
	338.509
	24.883
	107,93

	Kapitalni grantovi (potpore)
	
	53.400
	53.400
	

	Kapitalne potpore od ostalih nivoa vlasti
	
	53.400
	53.400
	


U grupi prihoda od poreza porezi na imovinu se odnose na promet nepokretnosti i naslijeđe i ostvareni su u iznosu od 52.900 KM. U stavci neporezni prihodi prihod od imovine u iznosu od 194.720 KM čine ostali prihodi od imovine u iznosu od 193.834 KM (prihod od zemljišne rente je ostvaren na osnovu Odluke o određivanju zona građevinskog zemljišta i procenta od cijene 1 M2 stambenog prostora u društvenoj svojini za određivanje metra kvadratnog građevinskog zemljišta u društvenoj (državnoj) svojini broj 01-31-720/00 od 28.03.2000. godine i Odluka o uslovima i načinu dodjele građevinskog zemljišta broj 01-475-2075/98 od 05.12.1998. godine), prihodi od nefinansijskih organizacija u iznosu od 916 KM, administrativne takse 28.783 KM, komunalne takse 3.640 KM, ostale budžetske naknade (dodjela građevinskog zemljišta 91.753 KM) 104.269 KM, posebne naknade i takse 33.905 KM, prihodi od pružanja javnih usluga 3.943 KM, novčane kazne 200 KM. Potpore (grantovi) se odnose na tekuće potpore od ostalih nivoa vlasti 338.509 KM (Kanton i općine 27.231 KM, Grad Mostar 297.126 KM, ostalo 14.151 KM), kapitalne potpore od ostalih nivoa vlasti 53.400 KM (Grad Mostar za izgradnju mosta 10.000 KM, Kanton za bušotinu u Podveležju 10.000 KM). 

Preporuka menadžmentu :

· da se porezni i neporezni prihodi realnije planiraju u narednom periodu. 

Rashodi

Ostvareni rashodi i izdataci u 2001. godini :

	Opis
	Planirano
	Ostvareno
	Odstupanje
	Index

	1
	2
	3
	4
	5

	II RASHODI PO EKONOMSKIM KATEGORIJAMA
	1.306.344
	1.278.971
	-27.373
	97,90

	A. TEKUĆI RASHODI
	1.278.554
	1.178.039
	-100.515
	92,13

	Plaće i naknade
	463.784
	478.017
	14.233
	103,06

	Bruto plaće i naknade
	342.210
	351.581
	9.371
	102,73

	Nknade troškova uposlenih
	121.574
	126.436
	4.862
	103,99

	Doprinosi poslodavca
	42.480
	40.018
	-2.462
	94,20

	Izdaci za materijal i usluge
	253.590
	233.732
	-19.858
	92,16

	Putni troškovi
	5.000
	4.077
	-923
	81,54

	Izdaci za energiju
	24.720
	21.912
	-2.808
	88,64

	Izdaci za komunalne usluge
	43.170
	48.983
	5.813
	113,46

	Nabavka materijala
	17.700
	11.531
	-6.169
	65,14

	Izdaci za usluge prevoza i goriva
	13.700
	6.609
	-7.091
	48,24

	Unajmljivanje imovine
	2.000
	403
	-1.597
	20,15

	Izdaci za tekuće održavanje
	24.300
	12.727
	-11.573
	52,37

	Izdaci osiguranja i bankarskih usluga
	6.500
	6.660
	160
	102,46

	Ugovorene usluge
	116.500
	120.830
	4.330
	103,71

	Tekući grantovi
	375.800
	298.854
	-76.946
	79,52

	Grantovi pojedincima
	195.800
	170.135
	-25.665
	86,89

	Grantovi neprofitnim organizacijama
	180.000
	128.719
	-51.281
	71,51

	Izdaci za kamate i ostale naknade
	142.900
	127.418
	-15.482
	89,16

	Izdaci za inostrane kamate
	140.400
	124.495
	-15.905
	88,67

	Izdaci za domaće pozajmljivanje
	2.500
	2.923
	423
	116,92

	B. KAPITALNI IZDACI
	27.790
	100.932
	73.142
	363,19

	Izdaci za nabavu stalnih sredstava
	27.790
	100.932
	73.142
	363,19

	Nabavka građevina
	
	17.775
	17.775
	

	Nabavka opreme
	27.790
	39.077
	11.287
	140,61

	Nabavka stalnih sredstava u obliku prava
	
	44.080
	44.080
	


Tim Ureda za reviziju je sistemom uzorka izvršio uvid u dokumentaciju i analizirao pojedine budžetske stavke te ustanovio da se : Putni troškovi se obračunavaju na osnovu Odluke o visini osnovice za plaću, topli obrok, naknade za prevoz na posao i sa posla i dnevnica za službeni put i ostvareni su u iznosu od 4.077 KM što je u odnosu na plan od 5.000 KM manje za 923 KM ili 18 %, Ugovorene usluge su ostvarene u iznosu od 120.830 KM što je u odnosu na plan od 116.500 KM veće za 4.330 KM ili 4 %. Odnose se na : izdaci za informisanje 17.299 KM, usluge reprezentacije 8.308 KM, usluge stručnog obrazovanja 4.292 KM, troškovi spora 150 KM, naknade za eksproprijaciju 73.630 KM i ostale nepomenute usluge 29.955 KM, Grantovi pojedincima su ostvareni u iznosu od 170.135 KM što je u odnosu na plan od 195.800 KM manje za 25.665 KM ili 13 %. Odnose se na : izdaci za raseljena lica 1.561 KM, izdaci za stipendije 150 KM, grantovi u građevinskom materijalu od Gradske uprave 150.000 KM, grantovi socijalne pomoći 18.424 KM, a nisu regulisani podzakonskim aktima sa utvrđenim standardima, kriterijima i mjerilima za dodjelu potpora. Grantovi neprofitnim organizacijama su ostvareni u iznosu od 128.719 KM što je u odnosu na plan od 180.000 KM manje za 51.281 KM ili 28 %. Najvećim dijelom se odnose na : Osnovna škola Omer Maksumić 16.329 KM, FK Blagaj 18.886 KM, Profesionalna vatrogasna jedinica 50.000 KM, JOB Blagaj 9.150 KM, JP Zavod za urbanizam Mostar 5.000 KM, kajakaški klub Neretva Mostar 10.000 KM, koji također nisu regulisani podzakonskim aktima. Izdaci za kamate su ostvareni u iznosu od 312.673 KM što je u odnosu na plan od 320.000 KM manje za 7.611 KM ili 2 % a odnose se na obračun kamata za Kuvajtski kredit po sporazumu o zajmu za projekat modernizacije četiri puta i rekonstrukcije gradskog mosta u Mostaru između Federacije Bosne i Hercegovine i Kuvajtskog fonda za Arapski ekonomski razvoj, Nabavka građevina je ostvarena u iznosu od 17.775 KM. Odnosi se na izgradnju lokalnog mosta, Nabavka opreme je ostvarena u iznosu od 39.077 KM što je u odnosu na plan od 27.790 KM veće za 11.287 KM ili 41 %. Odnosi se na : kupovina službenog vozila 31.401 KM, računarska oprema 6.757 KM, oprema za prenos podataka i glasa 919 KM, Nabavka trajnih stalnih sredstava u obliku prava je ostvarena u iznosu od 44.080 KM. Odnosi se na Studiju za geološko ispitivanje za vodu u Podveležju (Geofizika).

Preporuka menadžmentu :

· da se donesu podzakonski akti sa standardima i kriterijima za regulisanje grantova,  stipendiranja i reprezentacije.

· da se za obavljanje privremenih i povremenih poslova primjenjuju odredbe članka 18. Zakona o radnim odnosima i plaćama službenika tijela uprave u F BiH.

· da se općinski pravobranilac imenuje u skladu sa članom 47. Zakona o radnim odnosima i plaćama službenika tijela uprave u F BiH.

Stalna sredstva

Izvršen je uvid u segmente vezane za stalna sredstva i to : evidentiranje stalnih sredstava, knjiženje nabavki stalnih sredstava, obračun amortizacije stalnih sredstava, popis stalnih sredstava, knjiženje viškova i manjkova, poštivanje Uredbe o postupku nabavke robe, usluga i ustupanje radova. 

Stalna sredstva na dan 31.12.2001. godine

	O  P  I  S
	Nabavna vrijednost
	Ispravka vrijednosti
	Sadašnja vrijednost

	1
	2
	3
	4

	Zemljište, šume i višeg. zasadi 
	6.907.779
	
	6.907.779

	Građevine
	17.775
	259
	17.516

	Oprema
	62.025
	27.675
	34.350

	Motorna vozila
	42.458
	5.956
	36.502

	Osnovačka ulaganja
	44.080
	44.080
	

	UKUPNO :
	7.074.117
	77.970
	6.996.147


Popis stalnih sredstava za 2001. godinu je urađen na osnovu Odluke o redovnom potpunom popisu sredstava sa imenovanjem centralne popisne komisije broj 01-36-764/01 od 30.12.2001. godine, a nije usvojena Odluka o usvajanju Elaborata o popisu.

Knjiženje zemljišta, šuma i višegodišnjih zasada te građevina je izvršeno na osnovu Diobenog bilansa sa općinom Mostar od 31.12.1997. godine. Tokom revizije utvrđeno je da općina Mostar – JUGOISTOK nije regulisala vlasništvo nad objektom u kojima opčina radi.

Uvidom u dokumentaciju je utvrđeno da je u 2001. godini utrošeno za nabavku trajnih sredstava iznos od 100.933 KM (nabavka građevina u iznosu 17.775 KM, nabavka opreme u iznosu 7.677 KM, nabavka vozila u iznosu 31.401 KM). U razgovoru sa menadžmentom i uvidom u dokumentaciju Tim Ureda za reviziju je utvrdio da se Uredba o postupku nabavke robe, usluga i ustupanju radova nije se provodila. 

· da se reguliše vlasništvo stalnih sredstava.

· da se Uredba o nabavci roba, usluga i ustupanju radova provodi.

Novčana sredstva 

Cjelokupno poslovanje općine Mostar - JUGOISTOK je obavljano preko više žiro-računa i blagajni.

Revizijom je utvrđeno da je na kraju obračunskog perioda izvršen popis novčanih sredstava, koji odgovara knjigovodstvenom stanju.

Potraživanja

Revizijom je utvrđeno da su potraživanja iskazana u finansijskim izvještajima u iznosu od 37.544 KM i sastoje se od :

· potraživanja po akontacijama za službeni put 7.600 KM;
· sumnjiva i sporna potraživanja (Općina je bila garant za obaveze fizičkih lica prema MB banci. Putem Općinskog suda II je izvršena nagodba i fizička lica te svoje obaveze izmiruju u ratama)  10.944 KM;
· kratkoročna razgraničenja (ovaj iznos se odnosi na Sporazum sa JP Urbanizam) 19.000 KM.
Dio potraživanja koja su iskazana u finansijskim izvještajima je realizovan u toku 2002. godine.

 Obaveze

Revizijom je utvrđeno da se obaveze, koje su iskazane u financijskim izvješćima za 2001. godinu u ukupnom iznosu od 243.245,55 KM odnose se na :

· obaveze prema pravnim licima (dobavljačima) 66.015,88 KM;
· obaveze za poreze (usluge i dodatna primanja) 714,70 KM;
· obaveze prema fizičkim licima 4.993,00 KM;
· obaveze prema radnicima (XII/01) 70.510,50 KM;
· naplaćeni redovni prihodi budućeg perioda 2.538 KM;
· razgraničeni ostali rashodi (obračunate kamate za Investicijksu banku 96.433,47 KM i obaveze za JOB-Jugoistok 2.100,00 KM) 98.533,47 KM
Tim ureda za reviziju je u razgovoru sa menadžmentom utvrdio da je dio obaveza koje su iskazane u finansijskim izvještajima izmirene u toku 2002. godine, a obaveze po osnovu kamata za Kuvajtski kredit se neredovno izmiruju. Glavnica navedenog kredita nije uknjižena na obavezama.

Preporuka menadžmentu :

· da se za navedene knjižene obaveze utvrde mjere sa opisom poduzetih aktivnosti i da se u što kraćem roku uplate obveze koje su zakonom regulisane.

· da se posveti posebna pažnja regulisanju, knjiženju i otplati Kuvajtskog kredita (glavnice i kamata).

Računovodstvo

U općini Mostar - JUGOISTOK knjigovodstveno evidentiranje nastalih poslovnih promjena vrši se jedinstveno i koristi se modificirana osnova. Računovodstvene politike nisu donešene. Finansijski izvještaji su sačinjeni u skladu sa identifikovanim okvirom finansijskog izvještavanja bez biljški. Knjigovodstvena dokumentacija se ovjerava. Knjigovodstvene evidencije su zasnovane na hronološkom prikazivanju nastalih poslovnih promjena i stanja. Općina Mostar - JUGOISTOK koristi informatički program za vođenje knjigovodstvenih evidencija. Pristup navedenim programima sa odgovarajućom zaštitom ima svaka osoba u domenu svog posla za koji je zadužena.

Preporuka menadžmentu : 

· da se internim aktom regulišu računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela;

ZAKLJUČAK

Revizija je izvršena u potpunosti i bez problema vezanih za dostupnost dokumentacije i njene cjelokupnosti.

Tokom obavljanja revizije Tim Ureda za reviziju je uočio određene nedostatke, uz nalaze je istakao preporuke i predlaže :

· da se uspostai sistem internih kontrola;
· da se primjenjuje Uredba o nabavci roba, usluga i ustupanju radova;
· da se vrši uravnoteženje rashoda i izdataka sa prihodima i primicima u skladu sa članom 8. Zakona o budžetima u F BiH;
· da se Odluka o privremenom finansiranju donese u skladu sa članom 31. Zakona o budžetima u F BiH;
· da se utvrde standardi i mjerila za planiranje prihoda i rashoda – osnove za izradu budžeta, u skladu sa članom 15. Zakona o budžetima u F BiH;
· da se za raspodjelu javnih prihoda inicira izrada programa u Ministarstvu finansija HNK – Trezor, koji se odnosi na općinu Mostar – JUGOISTOK;
· da se donesu podzakonski akti sa standardima i kriterijima za regulisanje grantova, stipendiranja, reprezentacije;
· da se službenici sa posebnim ovlaštenjima (općinski pravobranilac) imenuje u skladu sa članom 47. Zakona o radnima odnosima i plaćama službenika tijela uprave u F BiH;
· da se reguliše vlasništvo nad stalnim sredstvima;
· da se za navedene knjižene obaveze utvrde mjere sa opisom poduzetih aktivnosti i da se posebna pažnja posveti Kuvajtskom kreditu (knjiženje glavnice i otplata kamata);
· da se internim aktom regulišu računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela;
· da se odluke i drugi podzakonski akti objavljuju u Službenom glasniku općine;
· da se vrši ocjena službenika na kraju godine u skladu sa članom 51. Zakona o radnim odnosima i plaćama službenika tijela uprave u F BiH;
Na kraju mišljenja smo , da preporuke koje smo dali u ovom izvještaju treba u narednom periodu provesti dosljedno, kako bi finansijski izvještaji u potpunosti izražavali istinito i fer finansijski položaj općine Mostar - JUGOISTOK, kao i da bi se poslovanje općine Mostar - JUGOISTOK u potpunosti uskladilo sa zakonskim propisima.

KOMENTAR

Općina Mostar – JUGOISTOK se u ostavljenom zakonskom roku očitovala na nacrt izvješća o izvršenoj reviziji koji smo poslali menadžmentu. U tom očitovanju menadžment općine Mostar – JUGOISTOK nije imao primjedbi na nacrt izvješća o izvršenoj reviziji, odnosno samo su pojasnili okolnosti pod kojim su nastale nepravilnosti koje smo mi naveli u nacrtu izvješća.

                                                                                                           Tim Ureda za reviziju :

                                                                                                                ______________ 

                                                                                                                   Medić Angela

                                                                                                                ______________ 

                                                                                                                     Velić Fuad

                                                                                                               _______________

                                                                                                        Barbarić Snježana Dubravka

